
2023  
 

Gjesdal sokneråd  

Medlemmer: 
Medlemmer til september 2023 

• Leiar Olga Slettebø Gilje 

• Nestleiar: Svein Madland 

• Faste medlemmer: 
o Ommund Haaland 
o Oddrunn Helen Dubland Sivertsen 
o Heidi Bollestad 
o Geir Oluf Hareland 
o Tor Olav Varhaug (Vikarierande sokneprest) 

• Varamedlemmer: 
o Magnar Herredsvela (1. vara) 
o Olav Vadla (2. vara) 
o Inger Lise Lima (3. Vara) 

 

Medlemer frå september 2023 

• Leiar: Olga Slettebø Gilje 

• Nestleiar: Svein Madland 

• Faste medlemmer: 
o Oddrunn Helen Dubland Sivertsen 
o Berit Sola Gilje 
o Jarle Gilje  
o Svein Ingve Nødland 
o Tor Olav Varhaug (Vikarierande sokneprest) 

• Varamedlemmer 
o Bjørg Bollestad (1.vara) 
o Arnstein Frafjord (2. vara) 
o Else Fjermestad (3.vara) 
o Eva Madland (4. vara) 

 
Til Gjesdal kyrkjelege fellesråd møter: 

• Svein Ingve Nødland 

• Berit Sola Gilje 

• Oddrunn Helen Dubland Sivertsen, vara 

• Jarle Gilje, vara 
 

 

Dagleg leiar i Gjesdal sokn og sakshandsamar våren 2023 Kristine Hiim og Sverre Undheim hausten 

2023 

Berit Sola Gilje har vore kasserar i 2023  

Soknerådet har hatt 10 møter og handsama mellom anna desse sakane: 

• Kyrkjevalet 2023 

• Visjon- og strategiarbeid 

• Kyrkjegard og gravstøttene på Gjesdal kyrkjegard 

• Rekneskap og budsjett 

• Kyrkjelydens misjonsprosjekt 

• Kyrkjejubiléet til Gjesdal kyrkja 

• Diakonale tenester som 
o skyss til kyrkjene 
o Blomsterhelsing til jubilantar 

• Arrangement i soknet: Tweensklubb i Oltedal, Aktivitetsdag for heile familien i Oltedal, 

 

Tilsette 
• Diakon: Tonje Vilberg Bjerkreim (Ålgård og Gjesdal) 

• Kateket (Ålgård og Gjesdal): Leiv Nyborg, til august 2023, frå august: Bjørn Inge Hauge 

• Trusopplærar: til august 2023: Kristine Hiim, frå august: Solveig Steinberg Høyland 

• Organist: Sigmund Haaland 

• Kyrkjetenar 
o Gjesdal og Oltedal: Eric Lester Larson 
o Dirdal: Eivind Haaland og An-Magritt Haaland 

• Dagleg leiar: Til august 2023: Kristine Hiim Gilje. Frå august 2023: Sverre Undheim 

• Driftsleiar: Nils Haaland (Ålgård og Gjesdal) 

• Kyrkjeverje: Tor Helge Køhn (Ålgård og Gjesdal) 

Årsstatistikken  
 2023 2022 2021 2020 

Medlemmer 1803 1844 1857 1888 

Dåp 22 26 31 14 

Konfirmantar 22 23 28 28 

Gravferd 31 25 23 17 

Innmelding 1 0 1 1 

Utmelding 11 4 6 5 

Gudstenester 55 54 52 44 

 

Gudstenesteliv  
I Gjesdal sokn er det av Stavanger biskop forordna ei gudsteneste i kvar kyrkje pr månad i tillegg til 
dei gudstenestene som er særskild forordna i høgtidene. Sommarstid er det eigen rytme, saman med 
Ålgård sokn. 

I 2023 var det 16 gudstenester i Dirdal kyrkje,  inkludert gudstenesta på Frafjord bedehus i desember. 
15 i Oltedal kyrkje og 20 i Gjesdal kyrkje, inkludert gudstenesta på Kyllingstad. Soknet hadde og 
ansvaret for ei av gudstenestene i Brekko. Totalt 52. 

Det har vore eit tydeleg uttrykt ynskje om å nytta projektoren meir aktivt i gudstenestene i Dirdal 
kapell. Til dette treng me frivillige som kan klargjera- og styra projektoren gjennom gudstenestene. 
Pr. i dag er dette praksis i Oltedal. 

Skal nokon gudsteneste nemnast særskild må det vera julaftan og juledag i alle tre kyrkjene, 17. mai i 
Dirdal (Eg kan ikkje uttala meg om 17. mai i Gjesdal). Og Kristi himmelfartsdag i Oltedal. 

Også i 2023 var det kyrkjekaffi etter dei fleste gudstenestene i soknet vårt. Kyrkjekaffien er eit viktig 
møtepunkt for kyrkjelyden, kor samlinga framføre Gud også blir ei sosial hending. Soknerådet er 
takksame for arbeidet som vert gjort. 

Det kan sjå ut for ein svak tendens til at ein i aukande grad går til gudsteneste i heile soknet og ikkje 
berre i den kyrkja ein er sterkast knytt til. Dersom dette stemmer vil me tilskunda til å fortsetja denne 
tendensen. Gjennomgåande for gudstenestene i alle tre kyrkjene er fråvære av barnefamiliar som går 
regelmessig. Det er ofte barn i gudstenesta når det er dåp, men i liten grad utover dette. Her har 
kyrkjelyden eit potensiale som i alle fall til ein grad kan realiserast betre. 

 

Barn og unge 

Trusopplæring 
I Gjesdal sokn er det mykje trusopplæring som skjer; både i kyrkje, bedehus og i heimen. 

Kyrkja inviterer til ulike trusopplæringstiltak. Dei er retta mot dei ulike alderstrinna, og det vart sendt 

ut invitasjonar til alle døypte i soknet. Dei som ikkje er døypt, men likevel har lyst til å vera med, er 

sjølvsagt også velkomne. Born frå Gjesdalbygda i skulealder blir invitert til Ålgård sine 

trusopplæringstiltak, fordi dei går på skule der. Hausten 2023 slutta kyrkjelydspedagod Kristine Hiim 

og Solveig Steinberg Høyland tok over stafettpinnen. Bjørn Inge Hauge blei også hausten 2023 tilsett 

som vikar for kateket Leif Nyborg.  

Gjennom året har me gjennomført desse trusopplæringstiltaka: 

0 år: Dåpssamtalar 

2 år: Skattekistesamling i Oltedal kyrkje  

4 år: Utdeling av 4-årsbok i Oltedal kyrkje  

5 år: Hausttakkefest i Gjesdal kyrkje 

7-10 år: PlanB: SFO-opplegg i skulens sumarferie, i samarbeid med Ålgård 

7 år: Utdeling av 6-årsbok i Dirdal kyrkje, palmesøndag 

3. kl: Tårnagentsamling i Ålgård kirke, samarbeid med Ålgård 

4.kl: Dragekjemperne på Kyllingstad forsamlingshus, samarbeid med Ålgård 

5.kl: 11-weekend i Oltedal kyrkje i samarbeid med Ålgård 

6.kl: Lys Våken i Ålgård kirke, samarbeid med Ålgård 

9. kl: Konfirmantar  

 

Søndagsskulen 

Dette året vert dessverre søndagsskulen satt på vent, dels fordi vi har mangla leiarar, og dels fordi 

det ikkje har møtt barn på samlingane. Vi vil likevel ikkje sei at søndagsskulen er nedlagt, og vil starte 

opp dersom vi får frivillige leiarar som kan drive og dra dette arbeidet. Søndagsskulen sitt arbeid er 

viktig, og soknet ønsker og håper at dette vil starte opp at 

 

BeTween 
Eit aktivitetstilbod til dei som går i 5.-7.klasse frå Dirdal og Oltedal i kjellaren i Oltedal kyrkje.  Dette 

skal vera eit lågterskeltilbod omtrent ein gong i månaden, og motivasjonen er at ungar skal kosa seg i 

kyrkja, at kyrkja er ein trygg og fin plass å vera.  Det mest populære på “BeTween” er nok kiosk og 

loddtrekning, samt biljard og bordtennis, men det er også stas med andre spel, ulike 

hobbyaktivitetar, gjømmeleiken i mørket, snakke med gamle og nye venner, og høyre på musikk. Me 

har ein kort andakt, eller eit “go’ord for kvelden” som me har valt å kalla det. 

Hausten 2023 blei Solveig Steinberg Høiland med som vaksenleiar i arbeidet. Olga Slettebø Gilje, 

Kristine Hiim, Renate Lødemel Gilje, Siri Borsheim, Julia Hoffmann, Oddrunn Helen Dubland 

Sivertsen, Emma Sofie Sivertsen, Torjus Borsheim, Jakob Sivertsen, Aleksander Vatland, Arian 

Mehlum og Paulina Chomicz vore med som leiarar.  

I tillegg til å drive Between-klubben har dei også drive leiartrening. 

Konfirmantarbeidet 
Konfirmantarbeidet i Oltedal og Dirdal er det frivillige som driv. Det er fantastisk at me har frivillige 

leiarar som år etter år driv dette viktige arbeidet for ungdomane våre. Konfirmantane som høyrer til 

Gjesdal er med på konfirmantopplegget i Ålgård kyrkje, saman med konfirmantane på Ålgård og 

Figgjo. 

Årskullet 22/23 var det 23 konfirmantar frå Dirdal og Oltedal. Desse hadde konfirmantundervisning i 

lag, hausthalvåret på Gilja bedehus og vårhalvåret i Oltedal kyrkje. Det var 7 ungdom frå Gjesdal som 

følgde Ålgård si undervisning, og vart konfirmert i Gjesdal kyrkje. Det var til saman 4 

konfirmasjonsgudstenester våren 2023, 2 i Dirdal kyrkje, 1 i Oltedal kyrkje og 1 i Gjesdal kyrkje. 

Kullet 23/24 er på 18 konfirmantar frå Oltedal og 7 frå Dirdal. Frå Gjesdal er det 7 ungdommar som 

følgjer Ålgård si undervisning. 

Leiarar i konfirmantarbeidet for Dirdal og Oltedal er Andre Skjærpe, Hanne Askeland, Kristine Him, 

Trygve Dirdal, Karoline Hjørnevik, Linnea Pedersen, Emilie Moracchioli og sokneprest Tor Olav 

Varhaug. Kateket Bjørn Inge Hauge koordinerer og har hovudansvaret for konfirmantarbeidet i 

Ålgård og Gjesdal sokn.   

 

Samarbeid med skule og barnehage 
Leiinga og dei tilsette forøvrig i både skule og barnehage i Dirdal og Oltedal er veldig positive til både 

besøk i kyrkja, og besøk av kyrkja sine tilsette på skulen. Det er lett og godt å samarbeide med dei, og 

vi kjem frem til gode løysingar for alle.   

Under visitasen hadde me møte på Dirdal skule mellom biskopen, skuleleiinga i Oltedal og Dirdal og 

tilsette i Gjesdal sokn. Det vart eit godt møte kor det gode samarbeidet blei løfta fram. Dette var også 

eit viktig treffpunkt mellom skuleleiinga og nytilsett kyrkjelydspedagog og kateket. Biskopen utfordra 

oss på å jobbe vidare med plan for skule/kyrkje-samarbeid og kateket Bjørn Inge Hauge har saman 

med stab jobba mykje med å utarbeida forslag til revidert planen for skule/kyrkje/barnehage-

samarbeid i begge sokna. Det er viktig for oss å ha oppdaterte og gode planar for dette viktige 

samarbeidet. Utkastet til ny plan vil bli presentert skuleleiinga og soknerådet våren 2024. 

 

Diakoni   
Diakonale tiltak i 2023 

-  Ein komité med frivillige frå Ålgård og Gjesdal sokn går på besøk med blomehelsingar til dei i 

kyrkjelydane som fyller 80, 85, 90 og for kvart år etter 90. I 2023 var det 36 jubilantar i Gjesdal sokn 

som fekk ei slik helsing.   

- Nokre pårørande blir følgde etter dødsfall opp av diakon etter gravferda. Det blir gitt tilbod om 

å vera med i ei sorggruppe, som er felles for Sandnes, Jæren og Dalane prosti. I 2023 vart ei av 

sorggruppene halde på Ålgård. Frå Gjesdal og Ålgård er det fire frivillige leiarar av sorggrupper. Ein av 

dei bur i Oltedal.  

- Den årlege eldrefesten for alle over 70 år vart arrangert på Bygdahuset 30. september med om lag 

100 deltakarar.  

- Allehelgensdag: Det var minnegudsteneste i Gjesdal kyrkje og Dirdal kyrkje, der vi mintest dei døde.  

- Julegåveaksjonen: gjennom kollekt i kyrkjene og gåver frå bedrifter og privatpersonar vart 

det i 2023 samla inn kr 99 700,-. Pengane vart brukt til å kjøpe gåvekort på matbutikk. 61 familiar i 

ein vanskeleg økonomisk situasjon fekk eit slikt gåvekort før jul. Dette er eit samarbeid mellom kyrkja 

og NAV Gjesdal.   

- Stasjonsklubbane er eit tilbod lagt til rette for menneske med særskilde behov. Det var i 2022 12-15 

deltakarar på klubben for vaksne, og 29 medlemmar i ungdomsklubben.  

- Damenes aften starta i 2021, og blei arrangert på nytt i Oltedal kyrkje i oktober. Det vart ein veldig 

fin kveld med foredrag, musikk og god kaffimat. 60 damer var til stades. Arrangementet fekk tilskot 

av kulturkontoret og Taraxacum.  

- Womanhood i Oltedal kyrkje vart starta i desember 2022. Dette er ein møteplass for kvinner frå 

ulike kulturar med fokus på fellesskap og det å gjere noko saman; til dømes lage mat, ha ulike tema, 

og elles lett underhaldning. Womanhood hadde 6 samlingar i 2023, med om lag 25 damer kvar gong.   

- Tur&drøs: annankvar torsdag møtast ei turgruppe utanfor Oltedal kyrkje. Turen er relativt lett, med 

gode samtalar,  og avsluttast med kaffi og ord for dagen. Det var om lag 7 faste medlemmar i 

turgruppa i 2023.  

 

Komitear 2023 

Blomsterhelsingar (felles med Ålgård) 

Geir Oluf Hareland 
Solbjørg Ravndal 
Anne Bjelland Refsnes 
Milfrid Eidsaa 
Maria Nordland 
Pauline Gilje  

Eldrefest (felles med Ålgård) 

Berit Ådneram 
Gisken Hareland 
Tone Ljosland Urstad 
Else Fjermestad 
Tonje Vilberg Bjerkreim 

Damenes aften 

Bjørg Oftedal 
Alfhild Oftedal 
Toril Munthe Kaas 
Tonje V. Bjerkreim 

Womanhood 

Oddrunn Helen D. Siverten 
Yun Liang (ikkje siste halvdel av året) 
Jorunn Dubland Tendeland 
Tone Helen Trodahl 
Tonje V. Bjerkreim 

Tur&drøs 

Arna Gilje 
Tonje V. Bjerkreim 

Gjesdal kyrkje 175 år  
Det vart feira med kulturkveld på Gjesdal Bygdahus og jubileumsgudsteneste. 

Kulturkvelden var onsdag 18.10.23 med variert program med 120 frammøtte og enkel servering; 

Anne Lise Tyssebotn Gjesdal heldt prolog, helsing frå prost Lars Sigurd Tjelle, songar av Gjesdalkoret, 

historie om Gjesdal Kyrkje ved Stian Ravndal, orientering om skilt for historiske bygg ved Ørnulf 

Tendeland og Ivar Blaauw. Skiltet vart etterpå satt opp på kyrkjeveggen. 

Sundag 22.10.23 var det jubileumsgudsteneste med nesten fullsett kyrkje. Her deltok Tor Olav 

Varhaug, Bjarte Hetlebakke og biskop Anne Lise Ådnøy, organist Sigmund Håland, Prosjekt-kor med 

dirigent Geir Munthe Kaas. 2  blomstervasar vart gitt til Kyrkja frå Gjesdal Bygdekvinnelag. Etter 

gudstenesta var det kyrkjemiddag (lapskaus), kaker og kaffi på Gjesdal Bygdahus, med helsingar  frå 

ordførar Fjeldsbø og soknerådsleiar Olga S. Gilje. Om lag 100 frammøtte. 

Bygdekvinnelaget stod for serveringa. 

Det vart gitt ut jubileumshefte og delt ut.  Heftet frå 150 års jubileet vart også kopiert opp og delt ut. 

Komiteen var 

Geir Oluf Hareland, leiar 

Svein Madland 

Olav Vadla 

Inger Lise Lima 

Tor Olav Varhaug  ( vikar for Bjarte Hetlebakke) 

 

Økonomien i soknet 
Soknet sin økonomi er ikkje god, grunna fleire år med meirforbruk. I årets budsjett har me eit 

mindreforbruk på rett under 60.000kr. Dette for å betre likviditeten til soknet og ikkje kome i den 

situasjonen me var i i desember i fjor då det ikkje var pengar på konto til å betale rekningar med.  

Ifølge driftsrekneskapen er det eit meirforbruk på rett over kr 70 000. Hovudgrunnen til dette spriket 

mellom rekneskap og budsjett er lønsutgifter og låg inntekt frå gjevartenesta. Nytt for 2023 er at 

trusopplæringsrekneskapen går inn i rekneskapen til soknet – difor er det så stort sprik mellom 

rekneskap og budsjett på refusjon til og frå fellesråd.  

Me har også fått eit nytt glasmaleri i Oltedal kyrkje der det kom ein kostnad 141.000kr i 2023. 

Mesteparten av dette vert dekt av det som stod igjen på orgelfondet.  

Inntektene frå fast gjevarteneste låg på om lag 57 000 kroner, ca. 6 000 under budsjett. Me må 

fortsette å jobbe med å få fleire faste gjevarar til trusopplæringa, og soknerådet jobbar med korleis 

dette kan gjerast. Det kom inn om lag 70.000kr til eiga verksemd gjennom ofringar, som er godt over 

det som var budsjettert med, så det er bra.  

